>

ANALIZE E EFEKTEVE EKONOMIKE
TE PAKOS SE RINGJALLJES -

NGA PREMTIMET POLITIKE NE
MASA SHTETERORE

NUEE



Autori: Instituti pér Politika Zhvillimore (INDEP)
Programi: Qeverisja Demokratike

Publikuar: Korrik, 2022

T¢ gjeturat, opinionet dhe rekomandimet e kétij raporti nuk pasqyrojné domosdoshmérisht
géndrimet e Balkan Trust for Democracy, Fondit Gjerman Marshall té Shteteve té Bashkuara
té Amerikés, USAID-it apo té Qeverisé Amerikane.



Pérmbaijtja >

Lista e shkurtesave 4
Hyrje 5
Metodologjia 7

Pérmbledhje e pérgjithshme sa i pérket Pakos 8
sé Ringjalljes Ekonomike

Masa 1 - Mbéshtetja e Punésimit 11
Masa 2 - Ringjallja e Ekonomisé dhe 16
Prodhimit

Masa 3 - Mbéshtetja pér familjen 20
Masa 4 - Mbéshtetja pér publiken 23

Masa 5 - Investimi né infrastrukturé dhe 25
ambient

Pérfundime 26

Rekomandime 27



Lista e shkurtesave >

ATK - Administrata Tatimore e Kosovés

APRK - Agjencia e Punésimit e Republikés sé¢ Kosovés

BKS — Byroja Kosovare e Sigurimit

FKGK - Fondi Kosovar pér Garanci Kreditore

KEK — Korporata Energjetike e Kosovés

INDEP - Instituti pér Politika Zhvillimore

MASHT - Ministria e Arsimit, Shkencés, Teknologjisé dhe Informacionit
ME - Ministria e Ekonomisé

MFPT — Ministria e Financés, Punés dhe Transfereve

MINT — Ministria e Industrisé, Ndérmarrésisé dhe Tregtisé

MKRS — Ministria e Kulturés, Rinisé dhe Sporteve

MSH - Ministria e Shéndetésisé

PRE - Pakoja e Ringjalljes Ekonomike

STEM - Fushat e Shkencés, Teknologjisé, Inxhinierisé dhe Matematikés

TI — Teknologjia e informacionit



Hyrje >

Efeket negative té pandemisé COVID-19, derisa gjaté kohés sé mbylljes né tremujorin e dyté
té vitit 2020 patén ndikimin mé té madh né ekonominé e Kosovés, ndikimi afatgjaté vazhdon
té€ vérehet né aspekte té ndryshme ekonomike edhe sot. Si pérgjigje pér ndikimin ekonomik té
pandemisé COVID-19, Qeveria e Kosovés ndérmorri njé séré masash, té cilat fillimisht ishin té
natyrés ad-hoc, ndérsa pas konsolidimit té veprimeve u transformuan né pako té rimékémbjes,
e pasaj pako té ringjalljes ekonomike, me qéllim té rikthimit t€ ekonomisés sé Kosovés né bina-
ré té zhvillimit dhe tejkalimit té stagnimit, posagérisht né sektorét mé té prekur nga pandemia
COVID-19. Pakoja e Ringjalles Ekonomike (PRE) e miratuar né korrik té vitit 2021, u fokusua
né adresimin e ndikimit negativ t¢ COVID-19 né punésim dhe prodhim, si dhe u projektua si
pako pér investime né sektorin publik dhe infrastrukturé. Me vleré prej 420 milioné euro, pakoja
u nda né 5 masa kryesore, t€é ndara né nénmasa specifike té cilat, njé vit pas aprovimit té pakos,
jané ende né zbatim. Pérve¢ mbéshtetjes sé punésimit, ringjalljes sé ekonomisé dhe prodhimit,
si dhe mbéshtetjes pér familjet dhe sektorin publik, Qeveria e Kosovés gjithashtu ka shfrytézuar
kété pako pér té shtyer pérpara rimbékémbijen e gjelbér, duke paraparé investime né infrastruk-
turé dhe ambient.

Kosova, edhe pse né fillimin e krizés sé pandemisé COVID-19 hyri me géndrueshméri ekono-
mike dhe rritje rreth 4% né vit, pésoi rénie té dukshme ekonomike gjaté vitit 2020 me rreth
-5.3%, duke shénuar normé reale té rritjes s¢ Bruto Produktit Vendor (BPV) prej mbi 10%
né vitin 2021." Kjo rimékémbje ekonomike, kryesisht e bazuar né rritje t€ konsumit ka krijuar
momentum pozitiv né ekonominé e Kosovés. Sipas Bankés Botérore, rirtja e transfereve dhe
konsumit geveritar prej 38% dhe rritja e remitencave prej 15%, kané ndikuar dukshém né zbut-
jen e tkurrjes ekonomike si rezultat 1 COVID-19.2 Né anén tjetér, tregu i punés, i cili edhe para
pandemisé COVID-19 ishte né gjendje jo té kénaqshme, u pérkeqésua gjaté krizés. Sipas OECD,
punétorét g€ punojné né puné té pagéndrueshme dhe rreth 35% e té punésuarve qé punojné né
sektorin joformal jané mé té ndikuarit nga kriza ekonomike e pandemisé.s

Pezullimi 1 rregullit té deficitit buxhetor pér vitin 2020, rezultoi né njé rritje té deficitit buxhetor
né pothuajse 7,6 % té PBB-sé, edhe pse investimet publike rané me mé shumé se 28 %, meg-
jithaté shpenzimet publike u rritén me 18,6 %. Rénia e té ardhurave nga taksat uli té ardhurat
publike me 9 %. Shpenzimet e pérgjithshme té qeverisé né pérgjigje té€ pandemisé arritén rreth
4.4% té PBB-s€, me 0.9% shtesé té shpenzuara né menaxhimin e pandemisé dhe 3.5% né mbro-
jtje sociale, punésim dhe mbéshtetje té forté (Banka Botérore, 2020).

Instituti pér Politika Zhvillimore (INDEP), né kuadér té projektit “Rimékémbje pér Qén-
drueshméri”; projekt i cili mbéshtetet nga Balkan Trust for Democracy (BTD) dhe USAID-i, ka
analizuar dhe monitoruar procesin e implementimit té Pakos sé Ringjalljes Ekonomike, né faza
periodike. Procesi 1 analizés dhe monitorimit béhet né ményra té ndryshme, pérmes raporteve

! Banka Qendrore e Kosovés, Treguesit Makroekonomik, qasur né korrik 2022: https://bgk-kos.org/cag/sq

?Banka Botérore, Rimékémbja e Gjelbét, qasur né: https://openknowledge.worldbank.org/bitstream/handle/10986/36402/Greening-the-Re-
covery.pdf?sequence=1&isAllowed=y

3> OECD, Analiza shumédimensionale e Kosovés, 5




monitoruese dhe infografikave. Ky raport i rradhés, éshté raporti i treté dhe njékohésisht i fundit
1 monitorimit té Pakos sé Ringjalljes Ekonomike. Raporti i treté i monitorimit éshté fokusuar
né té dhénat e marra nga Ministria e Financave, Ministria e Arsimit, Administrata Tatimore e
Kosovés, Byroja Kosovare e Sigurimit, Agjencia e Punésimit té Kosovés, Fondi pér Garanci
Kreditore e insititucione té tjera pérgjegjése.

Raporti i treté 1 monitorimit éshté i realizuar né kuadér té procesit t€ monitorimit té Pakos
s¢ Ringjalljes Ekonomike, dhe éshté pérpiluar duke monitoruar gjithé periudhén e zbatimit té
masave té Pakos sé Ringjalljes. Né pérgjithési, procesi i monitorimit pérfshin edhe publikimin
e buletineve té cilét deri tani kané arritur shifrén 7, gjithsej 12 infografikave informuese, 3 pod-
kastéve dhe 2 diskutimeve live me akteré té réndésishém me té cilét analizohet Pakoja e Ring-
jalljes dhe gjendja aktuale né raport me pandeminé COVID-19. Té gjitha kéto aktivitete kané pér
qéllim informimin e qytetaréve rreth masave mbéshtetése té Pakos si dhe zbatimit té saj. Kéto
aktivitete t€ Institutit pér Politika Zhvillimore (INDEP) tentojné qé té rrisin transparencén dhe
llogaridhénien, e né té njejtén kohé té mbajné té informuar qytetarét rreth masave dhe pérfiti-
meve ¢ kané ata ndaj Pakos sé Ringjalljes Ekonomike.

Metodologjia >

Hartimi i kétij raporti mbéshtetet né metodologji té pérzier, duke u bazuar né analizé sasiore té
ndikimit ekonomik té pakos sé ringjalles ekonomike, por edhe duke pérdorur metoda cilésore
pér vlerésimin e ndikimit pértej analizés sasiore.

Metoda sasiore e hulumtimit éshté pérdorur pér analizén e treguesve kryesor ekonomik dhe té
dhénave té publikuara nga institucionet e Kosovés, si ményré pér té matur ndikimin numerik
té Pakos sé Ringjalljes Ekonomike. Raportet dhe dokumentet e publikuara nga institucionet e
Kosovés dhe nga institucionet tjera pérkatése jané konsultuar dhe pérdorur né analizén cilésore
té€ ndikimit ekonomik té pakos.

Treguesit kryesor ekonomik jané analizuar bazuar né té dhénat e publikuara nga institucionet
relevante. Sidoqofté duke pasur parasysh njé nivel té diskrepancés né mes té té¢ dhénave nga
institucionet kryesore, t€ dhénat nga Agjencia e Statistikave té Kosovés (ASK), si institucioni
kyc 1 mbledhjes dhe publikimit té té¢ dhénave, jané pérdorur si bazé. Pérve¢ ASK, té dhénat dhe
analizat e realizuara nga Banka Qendrore e Kosovés (BQK), Administrata Tatimore e Kosovés
(ATK), Agjencia pér Regjistrimin e Bizneseve té Kosovés (ARBK), Ministria e Financave, Punés
dhe Transfereve (MFPT) dhe Ministria e Industrisé, Ndérmarrésisé, dhe Tregtisé (MINT) jané
marrur pér bazé né kété hulumtim.

Eshté me réndési té ceket g¢ mungesa e mbledhjes dhe publikimit té té dhénave té caktuara,
posagérisht té té dhénave té tregut té€ punés dhe punésimit, si dhe té dhénave té anketés sé bux-
hetit té familjes, e bén té pamundshme té analizohet dhe vlerésohet specifikisht ndikimi i Pakos
sé¢ Ringjalles Ekonomike né dy masa, até té mbéshtetjes sé punésimit dhe mbéshtetjes pér famil-
jen. Agjencia e Statistikave té Kosovés ka publikuar té dhénat e punésimit vetém deri né TM1 té
vitit 2021, duke e pamundésuar késhtu krahasimin e té dhénave té punésimit.



Pérmbledhje e pérgjithshme sa i pérket
Pakos sé Ringjalljes Ekonomike >

Masa e paré e Pakos sé Ringjalljes kishte pér synim mbéshtetjen e punésimit. Pér nénmasén e
paré 1.1, rikthimi né puné i atyre q€ kané humbur vendin e punés gjaté pandemisé, jané subven-
cionuar paga deri né 50% té pagés mujore bruto pér 3 muaj. Kjo masé éshté zbatuar né ményré
té ploté dhe pas aplikimeve té pranuara jané ekzekutuar pagesat pér té gjithé aplikuesit qé kané
plotésuar kriteret. Qeveria né vitin 2022 ka ndaré 1 milion Euro pér vazhdimin e zbatimit té késaj
mase, por edhe masave 1.2 dhe 1.3.

Nénmasa e dyté e késaj Pako, 1.2 mbéshtetja pér té punésuarit e formalizuar, gjaté implementi-
mit ka motivuar punédhénésit té deklarojné punétorét duke ju ofruar né shkémbim rimbursim.
Nénmasa 1.2 dhe 1.3, mbéshtetja e punésimit té grave, u implementuan né bashképunim me Ad-
ministratén Tatimore t€ Kosovés. Zbatimi i subvencioneve pér kéto nénmasa ka gené 1 planifi-
kuar deri né gershor té kétij viti pér té€ ofruar kohé té mjaftueshme pér mbéshtetjen e punétoréve
jo formal dhe grave né puné.

Skema e punésimit té garantuar pér t€ rinjté €shté nénmasa 1.4 e Pakos, dhe né kuadér té késaj
skeme éshté implementuar njé projekt, i cili ka paraparé punésimin e 170 té diplomuarve, por
pérfundimisht kané qené vetém 63 pérfitues. Pérfituesit e késaj skeme jané punésua né Qendra
pér Puné Sociale (QPS), Zyra e Pensioneve, Qendrat pér t&é Moshuar, Qendrat pér Aftési té Ku-
fizuar dhe OJQ-té e licencuara né komunén pérkatése. Projekti i dyté i cili éshté né fazat fillestare
t€ implementimit “Aftésité pér Tregun e Punés — Fit for Job”, zbatohet né bashké-financim me
GIZ, dhe synon punésimin e 300 té rinjve.

Né kuadér té nénmasés 1.5, trajnimi dhe punésimi né TI, jané mbéshtetur maturantét e interesu-
ar né fushén e TI dhe studentet vajza/gra né fushat e Shkencés, Teknologjis€, Inxhinierisé dhe
Matematikés (STEM). Maturantét pérfitues kané qené 943, qé jané pérzgjedhur pér té ndjekur
kurse né trajnimi né fushén e TI-sé. Ndérsa mbéshtetje financiare u éshtp ofruar 552 vajzave né
fushat e STEM. Nénmasa 1.6, mbéshtetja e punésimit té personave me nevoja té vecanta éshté
planifikuar té béhet né bashképunim me OJQ pérmes trajnimit né puné. Nénmasa ka filluar
zbatimin dhe éshté hapur aplikimi pér OJQ, por ende nuk ka filluar faza trajnuese.

Ringjallja e Ekonomisé dhe Prodhimit éshté masa e dyté e Pakos sé Ringjalljes dhe synon té
adresoj problemet qé ka shkaktuar pandemia COVID-19 né ekoonominé e vendit. Nénmasa 2.1,
subvencionimi i kredive investive, ka synuar té nxis investime tek bizneset prodhuese. Zbatimi i
masés nuk ka qené i ploté pasi qé aplikimi pér kredi financiare ka mbetur 1 hapur deri né gershor
té vitit 2022. Nénmasa 2.4, mbéshtetja e eksportit éshté prezentuar sé bashku me masén 2.1,
sepse ka synuar mbéshtetjen e bizneseve prodhuese me subvencionim pér ngritje t€ kapaciteteve
pér gjetjen e tregjeve té reja. Kjo nénmasé nuk éshté zbatuar akoma sepse éshté akoma né fazén
e paré té operacionalizimit.



Nénmasa 2.2 parasheh mbéshtetjen e bizneseve pér qasje né financa. Pér kété nénmasé jané
ndaré fonde por akoma nuk ka filluar zbatimi i saj. Nénmasa 2.3, Investime né TI dhe Inova-
cion, dhe 2.6, rikuperimi i hotelerisé dhe bizneseve té mbyllura, kané mbetur pa zbatim. Né anén
tjetér, pér nénmasén 2.5 ringjallja e fshatit pérmes bujqésisé dhe agroturizmit, jané ndaré mjetet
financiare dhe ka filluar zbatimin.

Masa e treté e Pakos sé Ringjalljes ka targetuar sferat sociale né té cilat ka pasur efekt negativ
pandemia COVID-19. Masa mbéshtetja pér familjen éshté ndaré né teté nénmasa pér kategori
t€ ndryshme sociale. Nénmasa 3.1, mbéshtetja pér familjet qé kané humbur kryefamiljarin, éshté
zbatuar né ploténi, sepse éshté ofruar mbéshtetje financiare pér familjet q¢ kané humbur krye-
familjarin e tyre. Nénmasat 3.2, mbéshtetja pér pensionistét dhe familjet me asistencé sociale,
dhe 3.5, pagesa pér lehonat e papuna, tashmé jané kthyer né politika té€ pérhershme.

Pér nénmasén 3.3, reformimi i Skemés sé Asistencés Sociale deri tani vetém éshté nénshkruar
marréveshje e financimit pér ‘Projektin e Reformés sé Sistemit té Ndihmés Sociale né Kosové”
né mes t¢ MFPT dhe Bankés Botérore. ‘Kuponé ushqimi pér familjet né nevojé’ éshté nénmasa
3.4 e cila shté zbatuar né bashképunim me OJQ gé ofrojné shérbime sociale. Nénmasa 3.6 ka
synuar mbéshtetjen e likuiditetit familjar ku Qeveria ka subvencionuar qgytetarét e Kosovés 10%
t€ kredive konsumuese, deri né shumén 10.000 euro. Pérfitues té késaj nénmase ishin 3,396 apli-
kues, por pritet qé kjo nénmasé té vazhdojé zbatimin duke subvencionuar aplikues té tjeré.

Mbéshtetja né tejkalimin e krizés energjetike, e planifikuar nga nénmasa 3.7 do té zbatohet nga
ME e cila do té transferojé 20 milion Euro nga mjetet buxhetore te KEK pér subvencionimin e
importit té energjisé elektrike. Ndérsa rritja e rezervave shtetérore né kuadér té nénmasés 3.8 do

té zbatohet né koordinim mes MINT dhe MFPT.

Sfidat nga sferat e ndryshme té jetés né Kosové si arsimi, shéndetésia, kultura e siguria i ka prekur
masa e katért e Pakos, mbéshtetja pér publiken. Nénmasa 4.1, mbéshtetja pér shéndetésiné ka
filluar zbatimin né vitin 2021 me mbéshtetje financiare prej 10% té pagés bruto pér stafin shén-
detésor né sektorin publik, por nuk ka t€é dhéna pér vazhdimin e zbatimit té késaj nénmase né
vitin 2022. Pér mbéshtetjen pér arsim té paraparé nga nénmasa 4.2, pérvegse jané ndaré fonde,
nuk ka té dhéna zyrtare pér zbatimin e saj.

Pér mbéshtetjen e kulturés dhe sportit nga nénmasa 4.3 jané ndaré fonde té cilat jané planifikuar
t€ investohen né mbrojtjen e trashégimisé kulturore, sport, dhe mbéshtete té rinisé. MKRS ka
qené mijaft aktive né kéto fusha dhe nénmasa mund té vlerésohet se éshté zbatuar plotésisht.
Né kuadér té nénmasés 4.4 qé synon mbéshtetjen e sigurisé, MFPT ka hapur llogariné zyrtare
bankare pér pranimin e fondeve nga qytetarét e RKS-sé dhe diaspora pér té kontribuar né Fond
e Sigurisé.



Mbéshtetja e mérgatés €éshté targetuar nga nénmasa 4.5, ku Qeveria e Kosovés fillimisht ka
zvogéluar kostot e policés kufitare pér mérgimtarét qé vijné né Kosové, kurse prej janarit té vitit
2022 gytetarét e Kosovés me targa té huaja pasi té€ paguajnépolicén e ploté né sportelet e Byrosé
Kosovare té Sigurimit, mund té aplikojné pér rimbursim né platformén online e-Kosova. Ndér-
sa pér mbéshtetjen e ndérmarrjeve publike, Qeveria e Kosovés pérmes nénmasés 4.6 ka ndaré
fonde né ményré qé ndérmarrjet publike té kené mundésiné e huamarrjes me kthim pa interes,
pér té pérballuar obligimet e tyre financiare.

Masa e pesté e Pakos sé Ringjalljes éshté masé e njé réndésie té veganté, pasi targeton sfidén
globale té ndryshimeve klimatike. Pér kété masé jané ndaré fonde nga Qeveria e Kosovés, miré-
po nga ana praktike nuk ka filluar zbatimi i saj.

Vlerésimi i masave nga Pakoja e Ringjalljes Ekonomike- Népérmjet
treguesve pérkatés

Masa 1 - Mbéshtetja e Punésimit

Masa 1 e Pakos sé Ringjalles Ekonomike, ajo e cila ka pér géllim mbéshtetjen e punésimit, né
vleré prej 50 milioné euro, ka synuar mbéshtetjen e punékérkuesve dhe punésimit, né ményré
qé t€ minimizojé ndikimin negativ té pandemisé¢ COVID-19, por edhe té shérbejé si ményré pér
krijimin e vendeve té€ reja té€ punés, e mbi té gjitha formalizimin e punésimit. Tregu 1 punés né
Kosové, edhe para pandemisé COVID-19 ka gené 1 pabarabarté, duke 1 shpérfaqur pabarazité
né mes té grave dhe burrave, grupeve etnike, por edhe duke 1éné rininé né margjina té tregut té
punés. Si rezultat, Pakoja e Ringjalljes Ekonomi ke ka synuar qé népérmes késaj mase té€ ndikojé
edhe né uljen e kétyre pabarazive. Pérvec késaj, duke qené qé personat e punésuar né puné té
pagéndrueshme dhe né sektorin joformal jané ndikuar nga humbja e vendeve té punés né masé
dukshém mé t€ madhe, mbéshtetja pér ri-punésimin e atyre qé kané humbur vendin e punés
gjaté pandemisé, ka synuar té zbusé rritjen e pabarazisé.

Némasat e parapara né Masén pér mbéshtetjen e punésimit né kuadér té Pakos sé Ringjalles
Ekonomike jané si né vijim.

1. Rikthimi né puné i atyre g€ kané humbur vendin e punés gjaté pandemisé — né vleré prej 10
milioné euro.

* Kjo nénmasé éshté realizuar duke subvencionuar, pér periudhé tremujore, pagén né vleré prej
€ 170 né muaj, té té gjithé atyre qé kané humbur punén né periudhén mars 2020 — prill 2021.

2. Mbéshtetja pér té punésuarit e formalizuar — né vleré prej 10 milioné euro

* Kjo nénmasé parasheh mbéshtetjen e punonjésve té rinj, q¢é nuk kané gené té punésuar
formalisht né tre muajt paraprak duke u paguar kontributet pensionale né vleré prej 10% té
pagés deri né 12 muaj.

3. Mbéshtetja e punésimit té grave — né vleré prej 5 milioné euro
Kjo nénmasé ka pér géllim adresimin e pabarazisé gjinore né tregun e punés, duke subvenci-
uar 50% té pagés (deri né maksimum prej 150 euro né muaj) pér periudhé tremujore, pér té
gjitha graté g€ nuk kané qené té punésuara né tre muajt e fundit. Pas pérfundimit té periud-
hés tremujore, graté e punésuara q¢ kané pérfituar nga kjo masé, do té kalojné né mbéshtetje
sipas nénmasés 1.2, duke u paguar kontributet pensionale.

4. Skema e punésimit té garantuar pér té rinjté — né vleré prej 10 milioné euro

¢ Kjo nénmasé ka pér géllim adresimin e disavantazhit né punésim me té cilin ballafagohen
té rinjté. Sipas késaj mase, skema e punésimit té garantuar pér té rinjté t€ moshés 18-24 vje¢
parasheh subvencionimin e pagés minimale pér té€ gjithé té rinjté té késaj moshe qé punéso-
hen né punén e paré.

Trajnimi dhe punésimi né TI — né vleré prej 5 milioné euro

Kjo nénmasé parasheh adresimin e hendekut t€ shkathtésive né tregun e punés me ané
té ofrimit té kuponéve pér trajnime né fushén e teknologjisé informative dhe duke ofruar
mbéshtetje pér punésim né tre muajt e paré pér té gjithé ata qé pérfundojné trajnimet me
sukses.

Mbéshtetja e punésimit té personave me nevoja té ve¢anta — né vleré prej 5 milioné euro
Me qéllim té adresimit té pabarazive né tregun e punés dhe ofrimit t€ mundésive té barabarta
pér personat me aftési t€ kufizuara, kjo nénmasé parasheh subvencionimin e 50% té pagés
(deri né maksimum € 150 né muaj), pér 6 muajt e pare t€ punésimit té personave me nevoja
té vecanta.

Skema e granteve pér zanatet

Kjo nénmasé ka pér géllim vetépunésimin e atyre qé jané t€ gatshém té mésojné aftési té reja,
pér té cilat do té certifikohen. Vlera e kétyre granteve ofrohet né shumén deri né 3,000 euro,
me destinim blerjen e pajsijeve dhe themelimin e biznesit.

Duke i géndruar besnik premtimeve politike pér mbéshtetje t€ punésimit, Qeveria e Kosovés ka
dizajnuar masén e paré té Pakos sé Ringjalljes Ekonomike pér té zbutur ndikimin negativ té pan-
demisé COVID-19 né punésim dhe pér té adresuar manggésité e tregut t€ punés. Duke pérpiluar
masa q¢ synojné grupe té caktuara, si graté, rinia, dhe personat me nevoja té vecanta, kjo masé
ka karakter gjithépérfshirés. Pérve¢ késaj, me ané té targetimit té grupeve té margjinalizuara né
tregun e punés, masa 1 e pakos po ashtu tenton té fillojé adresimin e problemeve kyce té pabara-

zis€ né tregun e puncs.

==

<~

Né mungesé té té dhénave té tregut t€ punés nga Agjencia e Statistikave té Kosovés, analiza e
ndikimt specifik t€ mbéshtetjes pér punésim né kuadér té Pakos sé Ringjalles Ekonomike mbetet
e manggét. Sidoqofté, bazuar né té dhénat e Administratés Tatimore t€ Kosovés mund té vérejmé
ndryshimin e numrit t€ t€ punésuarve para dhe pas fillimit té zbatimit té pakos. Duke filluar né
gusht 2021, numri ti té regjistruarve si té punésuar né ATK ka filluar té shénojé rritje graduale,
duke arritur rritjen mé t€ madhe né tremujorin e fundit té vitit 2021, si periudhé kur zbatimi i
nénmasés 1.1 t€ Pakos sé Ringjalles Ekonomike ishte né nivelin mé té larté. Késhtu, duke qené
qé né mungesé té té dhénave nga ASK nuk mund té vlerésohet nése kjo masé ka arritur rritjen
e punésimit, mund té vérejmé qé ka arritur rritjen e formalizimit t€ punésimit, sipas t€ dhénave
t¢ ATK.

Figure 1: Punétorét e regjistruar né Administratén Tatimore t€ Kosovés, 2021

344,926 354,005 380,714 362,674 363,195 366,391 368,674 369,584 371,546 396,920 392,573 376,972

Janar Shkurt Mars Prill Qershor Korrik Gusht Shtator Tetor Néntor Dhjetor

Burimi: Administrata Tatimore e Kosovés

Pér mé tepér, t€ dhénat nga Trusti tregojné q¢é numiri 1 kontribuesve aktivé pensionalé éshté rri-
tur pér 13.6% gjaté TM2 té vitit 2021, duke shénuar rritje prej rreth 40,000 vende pune formale
krahasuar me té njéjtén periudhé té vitit 2020 dhe 2019.# Pér té krahasuar punésimin népér vite,
sipas t€ dhénave té ATK, vérejmé qé punésimi formal ka shénuar ngritje t&¢ madhe né mars dhe
prill té vitit 2020, qé korrespondon me masat paraprake té rimékémbjes ekonomike, mirépo
duke réné dukshém né muajt né vijim. Né anén tjetér, rritja e numrit té t€ punésuarve né ATK
pér vitin 2021 ka shénuar rritje graduale, deri né tetor 2021, duke filluar rénie té lehté né muajt
né vijim, edhe pse duke géndruar ende mbi nivelet e viteve paraprake.

* Banka Botérore, Rimékémbija e Gjelbér, gasur né: https://openknowledge.worldbank.org/bitstream /handle/10986/36402/Greening-the-Re-
covery.pdf?sequence=1&isAllowed=y 13



Figure 1: Punétorét e regjistruar né Administratén Tatimore té Kosovés, 2021

Janar Shkurt Mars Prill Qershor Korrik Gusht ShtatorT eto Néntor Dhjetor

Burimi: Administrata Tatimore e Kosovés

Té dhénat e Administratés Tatimore té€ Kosovés, pér tremujorin e paré té vitit 2022, tregojné
qé numri i t€ punésuarve pér TM1 2022 ishte rreth 372,379 ishin té punésuar.s Né krahasim
me TMT1 té vitit 2021, kjo shénon njé rritje prej 4.2%.c Sipas Ministrisé sé Financave, Punés
dhe Transfereve, rritja mé e madhe e punésimit éshté shénuar né sektorin e patundshmérisé,
shéndetésisé, dhe artit, ndérsa rénie kané pésuar sektori i punésimit té personave fiziké dhe ai 1
administratés publike.

Né gershor 2022, me pérfundimin e zbatimit té¢ némasave 1.2 dhe 1.3, ndérsa numri total i
pérfituesve nga kéto masa ende nuk éshté béré publik dhe éshté né proces té verifikimit. Duke
qené qé masa 1.3 ka pasur pér géllim pérmirésimin e rolit té grave né tregun e punés, éshté e
réndésishime publikimi i kétyre t€ dhénave né ményré qé té vlerésohet nése kjo masé ka pasur
ndikim pozitiv né rritjen e pjesémarrjes dhe punésimit té€ grave né tregun e punés. Né aspektin
e punésimit té grave, masa a njé-hershme pér pagesén prej €100 pér té punésuarit qé kané pagé
nén €1,000, me fokus té vecanté né sektorin privat, éshté cilésuar si diskriminuese ndaj grave,
duke pasur parasysh nivelin e ulét té€ punésimit té grave dhe nénpérfagésimin e tyre né tregun e
punés.’

® Ministtia e Financave, Punés, dhe Transfereve, Buletini Makroekonomik, TM1, 2022, qasur né: https://mf.rks-gov.net/desk/inc/me-
dia/8B1DBC03-763D-46F5-8146-72B643730100.pdf

¢ Thid.

" QIKA reagon ndaj Pakos sé Ringjalljes Ekonomike, https:

Nénmasa 1.4 qé ka pér géllim garantimin e punésimit té té rinjve ka filluar me implementimin e
pérmirésimit té edukimit profesional, me géllim té zvogélimit t€ hendekut té shkathtésive né tre-
gun e punés. Né kuadér té késaj mase ka filluar zbatimi i projektit me Universitetin e Prishtinés,
pér ofrimin e punés praktike pér zhvillimin e métejmé té aftésive té studentéve. Sipas raporti-
meve, ky projekt ka synuar 170 pérfitues, por né mungesé té aplikimeve, kané pérfituar nga puné-
simi 1 garantuar vetém 63 t€ rinjé nga Universiteti i Prishtinés. Mirépo, duke térhequr paralele
me kété masé, Qeveria e Kosovés, mbéshtetur nga Organizata Ndérkombétare e Punés (ILO)
dhe partneré tjeré ndérkombétar, ka filluar zbatimin e Skemés sé Garancisé sé Rinisé. Ministria
e Financave, Punés, dhe Transfereve ka krijuar komisionin ministror pér monitorimin e zbatimit
té késaj skeme, ndérsa Ministria e Kulturés, Rinisé, dhe Sportit do té shérbejé si institucion bazé
pér zbatimin e késaj skeme.®

Nénmasa 1.5 “Trajnimi dhe punésimi né TT’, me géllim té zvogélimit t€ hendekut té shkathtésive
né tregun e punés éshté zbatuar nga MASHTI. Nga kjo masé€, me kuponé pér trajnime né fus-
hén e T1, sipas ministrisé pérkatése, kané pérfituar 943 maturanté® ndérsa 552 gra dhe vajza né
STEM jané mbéshtetur po ashtu nga MASHTT . Sidoqofté, ndikimi afatgjaté i kétyre pérfituesve
duhet té monitorohet né té€ ardhmen, duke qené qé né kété fazé té dhénat ekzistojné vetém pér
pérfituesit nga kjo nénmasé, e jo pér ndikimin e kétij pérfitimi pér ta.

Zbatimi e nénmasés 1.6 pér mbéshtetjen e punésimit té personave me nevoja té€ vecanta ka fil-
luar né gershor 2022 dhe vlerésimi i késaj mase éshté 1 pamundur. Ndérsa té dhénat zyrtare pér
nénmasén 1.7 mbéshtetja e vetépunésimit népérmes zanateve, mungojné dhe si rezultat e béjné
t€ pamundur monitorimin e késaj mase. Sidoqofté zbatimi i kétyre masave, né ¢farédo shkalle ka
potencial té prodhojé efekt pozitiv ekonomik, posagérisht né zvogélimin e hendekut té shkath-
tésive dhe gjithépérfshirjen né tregun e punés.

¢ Zbatimi i skemave té mbéshtetjes sé¢ té rinjve né Ballkan, qasur né: https:

antee-Deployment-in-the-WB6.pdf

’Vendim pér shpalljen e perﬁtuesve té maturantéve per ndjekjen e kurseve né fushén e teknolog]lse informaitve qasur per heré té fundl tmé

27.06, i qaashém né https: . "
re-per-ndekjen-e-kurseve-ne-fushen-e-ti.pdf (qasur né qershor 2022)

10 Vendlm per pubhklmm e listés té rlshqy rtuar t& perﬁtuesve té mbeshtet)es financiare pér studentet vajza/gra né fushat e STEM i gasshém né

tet-vajza-gra-ne- fuihat e-stem.pdf (qasur né qer@hor 2022)




Masa 2 - Ringjallja e Ekonomisé dhe Prodhimit

Ndikimi negativ i pandemisé COVID-19 né ekonominé e Kosovés éshté vérejtur me rénie
ekonomike prej mbi 5% né vitin 2020. Sidoqofté, rimékémbja e ekonomisé né vitin 2021 né
nivele dyshifrore (rreth 10%) sipas Bankés Qéndrore té Kosovés" , éshté pritur té keté efekte
pozitive si né ekonomi, ashtu edhe né pérmirésimin e ambientit té té bérit biznes dhe rritjen e
besimit té investimeve.

Pér té¢ mbéshtetur tutje ringjalljen ekonomike, me fokus né prodhim, Masa 2 e Programit té
Ringjalljes Ekonomike ka paraparé shumé prej 108 milioné euro pér mbéshtetje té sektorit pri-
vat, me fokus t€ vecanté né investim né teknologji dhe inovacion, e prodhim dhe eksport. Sido-
qofté, duke gené qé edhe Ligji pér Rimékémbje Ekonomike, i aprovuar dhe i zbatuar deri né
fund té vitit 2021, ka gené né fuqj, zbatimi i késaj mase éshté mé 1 ngadalté. Duke qené qé masat
e méposhtme jané ende né zbatim dhe vlerésimi i ndikimit té tyre éshté i véshtire.

Masa 2 pér ringjalljen e ekonomisé dhe prodhimit parasheh kéto nénmasa:

1. Kredi pér investime subvencionuese — né vleré 30 milioné euro

* Bizneset pérpunuese dhe prodhuese do té mbéshteten nése marrin kredi pér zgjerimin e
kapaciteteve té tyre, duke subvencionuar deri né 20% té principalit t€ kredisé, pérkatésisht
10% té principalit né fillim pér t€ mundésuar njé periudha fillestare e mospagimit, si dhe 10%
té tjera n€ fund té kredisé né rast se jané pérmbushur objektivat e investimit.

* Bizneset né pronési té grave do té mbéshteten gjithashtu nése marrin kredi pér té rritur
kapacitetet e tyre, deri né 20%, pavarésisht sektorit qé operojné.

* Bizneset g€ kané pésuar rénie té t€ ardhurave, por kané ruajtur numrin e té€ punésuarve dhe
tani kané nevojé pér likuiditet pér t'u pérgatitur pér investime té reja, do t€ mund té subven-
cionojné 10% té principalit té kredisé

2. Mbéshtetja e bizneseve pér qasje né financa — né vleré 43 milioné euro

¢ Mbéshtetje Fondit Kosovar t€ Garancisé Kreditore duke shtuar kapital edhe pér 40 milioné
euro t€ tjera, ¢ do t€ mundésojé garantimin e rreth 120 milioné eurove kredi shtesé pér bi-
zneset.

* Gjithashtu 3 milioné euro té tjera do té subvencionojné tarifat e Fondit, té cilat do té clirojné
potencialin pér 86 milioné euro té tjera kredi té garantuara.

3. Investime né I'T dhe inovacion — né vleré 10 milioné euro

¢ 7 milioné euro dedikohen pér investime né dixhitalizim dhe inovacion, duke mbéshtetur bi-
zneset e vogla dhe t€ mesme drejt kalimit né epokén dixhitale.

* 3 milioné euro do té investohen né Parkun e Inovacionit dhe Trajnimit né Prizren (ITP Priz-
ren) pér té krijuar njé€ gendér té réndésishme pér zhvillimin e sektorit té TI-sé. éto investime
do té mobilizojné edhe 4 milioné euro té tjera grante nga donatorét.

" Banka Qendrore ¢ Kosovés, Treguesit Makroekonomik, qasur né korrik 2022: https://bgk-kos.org/cag/sq

4. Mbéshtetje pér eksport — né vleré 10 milioné euro

¢ Kjo masé do té€ mbéshtesé bizneset prodhuese dhe eksportuese né rritjen e cilésisé dhe mar-
rjen e certifikatave t€ nevojshme. Asistenca né dizajnimin e produktit dhe marketingun do
té jeté gjithashtu pjesé e mbéshtetjes. Do té mbéshtetet edhe pjesémarrja né panaire jashté
vendit.

5. Rimékémbija e fshatit pérmes bujqésisé dhe agroturizmit — né vleré 10 milioné euro Mbéshtet-
ja pér produktet bujqésore duhet té béhet edhe pértej prodhimit.

¢ Népérmijet késaj mase do té investohet né krijimin e infrastrukturés dhe parakushteve pér
zhvillimin e agroturizmit né fshatrat tona. Kjo pérfshin mbéshtetjen pér investime qé do té
mundésojné shndérrimin e shtépive té fshatit né bujtina q¢ mund té presin mysafiré.

6. Rikuperimi i hotelerisé dhe bizneseve t€ mbyllura — né vleré 5 milioné euro
¢ Kjo masé do té mbéshtesé bizneset q¢ kané vuajtur mé shumé gjaté pandemisé, dhe pér sh-
kak té mbylljes nuk kané pérmbushur detyrimet ndaj institucioneve shtetérore dhe bankave.

Derisa nénmasa 2.1 éshté ende né zbatim dhe nuk ka té dhéna zyrtare pér nivelin e zbatimit,
duke qené qé aplikimi pér kredi té cilat kualifikohen pér mbéshtetje ka qené i hapur deri né ger-
shor 2022. Si rezultat, té dhénat pér zbatimin e késaj nénmase, pérve¢ numrit t€ ndérmarrjeve
té mbéshtetura, duhet po ashtu té parashohin gjurmimin e ndikimit té kétyre investimeve né
meényré qé té vlerésohet ndikimi real.

Njélloj, edhe nénmasa 2.2 mbetet pa u zbatuar né térési, duke qené qé né kohén kur éshté
aprovuar kjo masé, Ligji pér Rimékémbje Ekonomike, i cili po ashtu ka paraparé mbéshtetje
té ndérmarrjeve pér qasje né financa, ka gqené né zbatim. Buxheti pér mbéshtetje té tarifave té
Fondit pér Garanci Kreditore, prej €3 milioné éshté ndaré, mirépo pjesa tjetér e nénmasés 2.2
nuk éshté zbatuar ende.

Nénmasa 2.3, e cila parasheh mbéshtetje pér investime né TT dhe Inovacion éshté né zbatim e
sipér. Mbéshtetja prej €3 milioné pér parkun e inovacionit dhe trajnimeve (ITP) né Prizren éshté
realizuar. I'TP éshté funksionalizuar dhe momentalisht ka shtaté biznese inovative qé operojné
né kuadér té kétij parku.

Pér nénmasén 2.4 ‘Mbéshtetja e Eksportit’ jané ndaré rreth €7 milioné, té cilat sipas Ministrisé
sé¢ Financave, Punés, dhe Transfereve, jané shpérndaré sipas listés sé pérfituesve qé jané pézg-
jedhur né kuadér té projektit “Konkurrueshméria dhe Gatishméria pér Eksport”, pérkatésisht
te “Programit té Granteve té Pérputhshme”.® Pérveg késaj, sektorét eksportues kané shénuar
rritje t& dukshme né Kosové, né krahasim me vitet paraprake. Vlera e eksporteve té Kosovés né
gjashtémujorin e paré té vitit 2022, krahasuar me gjashtémujorin e paré té vitit 2021 ka shénuar

2 https://itp-prizren.com/tenants/

Vendim mbi caktimin e kushteve dhe kritereve pér zbatimin e pjesshém té masés 2.4, qasur né: https://mf.rks-gov.net/desk/inc/me-
dia/64326E76-4375-4241-8FA3-D6C1EB226CEG.pdf

rritje prej rreth 30%, nga €322 milioné né 2021, né €423 milioné né 2022 Edhe krahasuar me
gjashtémujorin e dyté té vitit 2021, eksportet pér periudhén janar-qershor 2022 kané vleré mbi
€30 milioné mé té larté se pér periudhén korrik-dhjetor 2022.' Eshté me réndési té ceket qé rritja
e eksporteve ka ndodhur né sektorét me vleré té shtuar, krahasuar me periudhat paraprake, kur
cksporteve e Kosovés jané dominuar nga sektorét me pak ose hi¢ vleré té shtuar.

Figure 3: Vlera e cksporteve té Kosovés, né periudha gjashtémujore, 2021-2022

423,660,4
J H hor 2022
390,484,5
Korrik-Dhj 2021 7
o jeter ° _ 57.07
322,263,7
Janar-oerShor 20 _ 00.00

Burimi: Dogana e Kosovés, 2022

Pér nénmasén 2.5 Ringjallja e fshatit pérmes bujqésisé dhe agro-turizmit jané alokuar €2.5 mil-
ioné* , mirépo kjo masé ende nuk éshté operacionalizuar.

Nénmasa Rikuperimi i hotelerisé dhe bizneseve té mbyllura, nuk ka t€¢ dhéna pér numrin e
pérfituesve dhe bizneseve qé operojné né kété sektor, pér periudhén gjashtémujore té vitit 2022.
Sipas ASK, gjaté TM1 té vitit 2022, jané shuar 46 ndérmarrje qé kané qené duke operuar né sek-
torin e hotelierisé dhe shérbimeve me ushqim, ndérsa jané regjistruar 279 ndérmarrje té reja né
kété sektor.” Si rezultat, leverdia dhe funksionaliteti i sektorit mbetet pozitiv, duke qené qé mé
shumé ndérmarrje jané regjistruar se shuar né kété periudhé.

" Dogana e Kosovés, T¢ dhénat e tregtisé s¢ jashtme, gasur né: h
15 Ibid.

1 Vendim 20/50 i Qeverisé sé Kosovés, Gazeta Zyrtare, 23.12.2021, i gasur né https:
=3&InstID=3&CatlD=30

" Ndérmatrjet e reja dhe té ri-regjistruara, gasur né: https:
register_ Statistical%20repertoire/enterprises01.px







Masa 3 - Mbéshtetja pér familjen

Ndikimi social dhe njerézor i pandemisé COVID-19 éshté paraparé té zbutet me ané té Pakos sé
Ringjalljes Ekonomike, sidoqofté nénmasat e propozuara dhe realizuara né kuadér té masés

mbéshtetja pér familjen jané t€ mangéta. Pér té luftuar pabarazité e thelluara nga pandemia,

Qeveria ka paraparé njé numér t€ masave té cilat kané pér qéllim rritjen e mbéshtetjes sociale pér

familjet mé né nevojé.

Masa 3 — mbéshtetja pér familjen, né vleré prej 50 milioné euro, parasheh nénmasat e

méposhtme:

e N o —

Mbéshtetje pér familjet € kané humbur kryefamiljarin — né vleré 4 milioné euro
Mbéshtetje pér té gjitha familjet qé kané humbur kryefamiljarin nga COVID-19

Mbéshtetje pér pensionistét dhe familjet me asistencé sociale — né vleré 17 milioné euro
Shtesat pér pensionistét do té paguhen, késhtu qé asnjé pensionist nuk do té keté pension
nén 100 euro, si dhe do té mbéshtesim familjet g€ marrin ndihmé sociale me 30% mbi nivelin
e rregullt.

Reformimi i Skemés sé Asistencés Sociale — né vleré 12 milioné euro

Reformimi i skemés sé ndihmés sociale, né bashképunim me Bankén Botérore me synim
zgjerimin e saj pér té pérfshiré mé shumé familje né nevojé. Vlera totale e projektit pritet té
jeté rreth 47 milioné euro.

Kuponé ushqimore pér familjet né nevojé — né vleré 4 milioné euro

Pér 6 muaj radhazi, né bashképunim me UNDP-né dhe financimin e BE-s€, 7500 familjeve
mé né nevojé do t'u shérbehet njé kupon ushqimor me vleré 60-70 euro, né varési t€ madhé-
sis€ sé familjes.

Mbéshtetja do té zgjerohet edhe pér 3000 familje té tjera nga komunitetet joshumicé, me
mbéshtetjen e IOM-it.

Pagesat pér graté e papuna pas lindjes — né vleré 3 milioné euro

Né kuadér té késaj skeme, té gjitha graté pas lindjes g€ nuk punojné, do té pérfitojné mbéshtet-
je né nivelin e pagés minimale pér 6 muaj rresht.

Mbéshtetje pér likuiditetin familjar — né vleré 10 milioné euro

Pér té pérballuar likuiditetin familjar, do té€ subvencionojmé kredi konsumi deri né 3000 euro.

Nénmasa 3.1 e cila parasheh mbéshtetje pér familjet q¢ kané humbur kryefamiljarin nga pan-
demia COVID-19 éshté zbatuar né térési dhe ka mbuluar té gjitha familjet té cilat jané paraqjitur
pér té pérfituar nga kjo masé. Numri i total i familjeve qé kané pérfituar nga nénmasa 3.1 éshté

raportuar t€ jeté 3,396. Sidoqofté, edhe pse kjo masé ka ofruar ndihmé familjeve né nevojé, ajo

mbetet jo-gjtihépérfshirése, duke qené qé 1€ ménjané familjet té cilat kané humbur anétaré tjeré

té familjes té cilét kané kontribuar né buxhetin familjar, por jo me doemos kané qené kryefamil-

jar.

Nénmasa 3.2 dhe ajo 3.5 jané transformuar nga masa té pérkohshme, né masa mé afatgjata.
Mbéshtetja e pensionistéve dhe familjeve né asistencé sociale, ashtu qé t€ mos té lejohet té jepet
asistenca sociale ose pensioni nén vlerén €100 jané zbatuar si masa dhe jané vazhduar si politika
shtetérore pér afat té pacaktuar. Gjaté muajit maj 2022, gjaté muajit sipas ASK, 25,482 familje,
me mbi 100,000 anétaré kané pérfituar nga skema e ndihmés sociale ndérsa nga skema e pen-
sioneve bazé t€ moshés kané pérfituar 149,794 individé. Kjo paraqet njé numér té konsiderue-
shém té qytetaréve té Kosovés.

Pavarésisht késaj, duke pasur parasysh gé rritja e ¢mimeve me té cilén po ballatagohet ekonomia
e Kosovés éshté enorme, kjo skemé mbéshtetése duhet té rishikohet né ményré gé t€ akomodojé
inflacionin e vitit té fundit. Né pérgjithési, pér familjet kosovare, t€ hyrat mujore kané shénuar
rénie pas pandemisé COVID-19, ndérsa shpenzimet kané shénuar rritje, si¢ shihet né figurén mé

poshté.

Figure 4: T¢ hyrat dhe shpenzimet para dhe pas pandemisé COVID-19 pér familjet kosovare

Shpenzimet

Té hyrat

™ Para COVID-19 ™ Pas COVID-19

Burimi: Banka Qendrore e Kosovés, 2022

Kéto té dhéna dhe rritja e vazhdueshme e ¢gmimeve t€ artikujve bazé (ushgim dhe pije
joalkoolike), qé né Kosové pérbéjné rreth 40% té shpenzimeve té secilés ekonomi familjare,
jané alarm pér rishikimin e masave afatgjate té cilat jané krijuar nga kéto masa té PRE.

Njélloj, mbéshtetja e lehonave t€ papuna, éshté konsideruar si masé e miréseardhur dhe e suk-
sesshme, dhe si e tillé éshté konsideruar té vazhdohet. Pérveg késaj mase, né kuadér té mbéshtetjes
s¢ grave me fémijé, Qeveria ka filluar edhe realizimin e programit pér shtesa té fémijéve. Nga
kjo masé kané pérfituar mbi 13,000 gra deri né pérmbyllje té masés si emergjente pér ringjall-
je ekonomike. Sidoqofté, dizajnimi i masave pér mbéshtejen e grave duhet té béhet me kuj-
des, né ményré qé t€ mos shérbejé si incentivé pér rritjen e barrés sé kujdesit pér graté dhe té

'8 Agjencia e Statistikave t& Kosovés, qasur né: https: . .

mos shérbejé pér té cementuar rolin tradicional t€ grave brenda familjes. Monitorimi i masés sé
mbéshtetjes s¢ grave lehona té papuna duhet té béhet né ményré rigoroze, ashtu gé té sigurohet
qé€ kjo masé nuk shérben si zvogélim i mundésive pér gasjen e grave né tregun e punés, kur ato
kané interesim té béjné njé gjé té tillé.

Zbatimi i duhur 1 nénmasés 3.3 ka potencial té keté ndikim té madh né pérmirésimin e miréqe-
nies sociale né vend. Rishikimi i skemave sociale duhet té sigurojé qé ato té targetojné familjet
dhe individét mé né nevojé, dhe g€ ato té shérbejné jo si bllokim i familjeve né situata té varférisé
por si mundési pér pérmirésimin e miréqenies. Zbatimi 1 duhur i késaj mase éshté i domos-
doshém dhe si i tillé mund té keté ndikim ekonomik afatgjaté.

Zbatimi i nénmasés 3.4 e cila parasheh Kuponé ushqimi pér familjet né nevojé éshté béré sipas
dizajnit fillestar dhe éshté realizuar né bashképunim me OJQ-té g€ ofrojné shérbime té miréqe-
nies sociale.” Kjo masé ka paraparé mbéshtetje pér konsumin ushqgimor té familjeve né nevojé
me ané té kuponéve deri ne €50. Pérvec késaj, kuponét kané qené té vlefshém pér pérdorim té
produkteve té prodhuara né Kosové, dhe né ményré indikrekte kané mbéshtetur edhe prod-

huesit vendor.

Mbéshtetja e likuiditetit familjar pérmes nénmasés 3.6 ka subvencionuar 10% té kredive kon-
sumuese deri né shumén €10,000 pér familjet Kosovare. Kjo masé edhe pse né princip éshté e
duhur pér té rritur likuiditetin e familjeve né kohé té pasigurisé, duhet té monitorohet me kujdes
pér t€ mos lejuar keqpérdorimin e kérkesave pér kredi dhe pér t€ mos ndikuar tutje né rritje té
inflacionit. Deri né shkurt 2022 kané pérfituar mbi 3,000 familje nga kjo masé, dhe né prill 2022,
qeveria ka miratuar €7,3 milion tjera pér kété masé.»

Si masé e cila synon rritjen e likuiditetit dhe huamarrijes sé kontrolluar, né vleré dert né €10,000,
kjo masé mund té keté efekt pozitiv tek familjet. Sipas BQK, mesatarja e shumés sé aprovuar té
kredive té€ ekonomive familjare né Kosové ésht €5,4002, qé éshté brenda limitit té€ paraparé me
kété masé, dhe me kohézgjatje mesatare prej mbi 5 vite, g€ jep sinjal t€ ndikimit afatgjaté té késaj
mase t€ ndérmarré.

¥ Thitrje publike pér organizatat jo-qeveritare dhe entitetet tjera qé oftojné shérbime sociale pér kategorité e cenueshme té shoqérisé pérmes
pakove ushgimor né 2B4DCDBE-3B9F-49CE-895F-1B1227597DBA.pdf (tks-gov.net)

* Vendim pér ndatjen e mjeteve buxhetore pér masén 3.6 i Qeverisé Nr. 10/69 né Vendim-i-mbledhjes-se-72-te-Qeverise-se-Republikes-se-
Kosoves-1.pdf (rks-gov.net) (Qasur né gershor, 2022)

' Banka Qendrore ¢ Kosovés, Ngarkesa me Borxh e Ekonomive Familjare né Kosové, qasur né: https://bgk-kos.org/wp-content/up-
loads/2022/04/01BQK_NBEF-1.pdf

Masa 4 - Mbéshtetja pér publiken

Mbéshtetja pér sektorin publik, posagérisht pér até té shéndetésisé dhe arsimit jané t€ domos-
doshme né fazat e ringjalljes ekonomike. Kéto sektoré jané ndikuar né masé t€ madhe gjaté
pandemisé COVID-19 dhe kané gené genésore né rimékémbjen ekonomike dhe sociale nga kjo
pandemi. Pérve¢ mbéshtetjes sé sektorit publik, kjo masé parasheh qé népérmes mbéshtetjes té
pérmirésohen edhe shérbimet publike té ofruara né Kosové.

Masa 4 — Mbéshtetja pér publiken me vleré 112 milioné euro, parasheh kéto nénmasa:

1. Mbéshtetje pér shéndetin — me vleré 53 milioné euro

* Kjo masé parasheh blerjen e vaksinave dhe shpenzime té tjera qé lidhen me menaxhimin e
pandemisé. Po ashtu alokimin e mjeteve pér blerjen e barnave esenciale si dhe pér té mbuluar
koston e specialistéve mjekésor.

2. Mbéshtetje pér arsimin — me vleré 9 milioné euro

¢ Kjo masé do t€ mbulojé boshllékun e krijuar né té ardhurat vetanake té universiteteve pub-

like gjaté pandemisé, do t€ mundésojé blerjen e teksteve shkollore pér studentét dhe do té

sigurojé 1 milion euro bursa pér studentét qé studiojné shkencé, teknologji, inxhinieri dhe

matematiké.

Mbéshtetje pér kulturén dhe sportin — me vleré 5 milioné euro

Me kété masé parashihet mbéshtetja e projekteve kulturore dhe sportive.

Mbéshtetje pér siguriné — me vleré 10 milioné euro

e e (W

Pér avancimin e FSK-sé drejt njé ushtrie moderne qé mundéson pérmbushjen e misionit té
saj, do té pérkrahet pagesa pér blerjen e pajisjeve dhe mjeteve ushtarake.

Mbéshtetje pér diasporén — né vleré 5 milioné euro

Parasheh mbulimin e kostos sé€ policave kufitare pér té gjithé mérgimtarét g€ vijné né Kosové.
Mbéshtetje pér ndérmarrijet publike — né vleré 30 milioné euro

Me kété masé parashihet kreditimi 1 ndérmarrijeve publike pér t€ mundésuar zbatimin e planit
té rimékémbyjes.

e O\ & U

Nénmasa 4.1, né aspektin e vaksinimt t€ popullésisé kundér pandemisé COVID-19 ka pasur
sukses, duke shénuar Kosovén si shtetin me nivelin mé té larté té vaksinimit né rajon. Kjo ka
mundésuar rikthimin mé t€ lehté né normalen e re té ekonomisé, duke u siguruar késhtu gé t€ mos
keté mbyllje. Sidoqofté, niveli i vaksinimit ka stanguar me rénien e rasteve né pjesén e paré té vitit
2022. Né kuadér té késaj mase, po ashtu, jané mbéshtetur me shtesa punétorét e sektorit t€ shén-
detésisé, pér 3 muaj té vitit 2021. Sidoqofté, nga sektori 1 shéndetésisé kjo masé éshté konsideru-
ar si e pamjaftueshme dhe me nevojé qé rritja e pagave né kété sektor té béhet e pérhershme.

Nénmasa 4.2, e targetuar drejt sektoréve STEM né arsim éshté e duhur dhe sipas raportimeve ka

filluar zbatimin nga MASHTI, mirépo nuk ekzistojné té dhéna zyrtare pér zbatimin e késaj mase.
Ndikimi afatgjaté, posacérisht né tregun e punés, mund té analizohet né vitet né vijim.

Nénmasa pér mbéshtetjen e kulturés dhe sportit ka hasur né probleme gjaté zbatimit nga Min-
istria e Kulturés, Rinisé, dhe Sportit. Ndarja e mjeteve pér realizimin e késaj mase éshté béré nga
Qeveria e Kosovés, mirépo parregullésité e raportuara gjaté aplikimit dhe pérzgjedhjes sé¢ OJQ-
ve pérfituese brenda késaj mase ka shkaktuar q¢ MKRS té rikthejé procedurat=

Edhe pse e réndésisé sé¢ madhe, nénmasa 4.4 konsiderohet qé éshté tejet e ulét pér realizimin
e nevojave né sektorin e sigurisé né Kosové. Duke gené késhtu, Qeveria ka themeluar Fondin
e Sigurisé, pér té cilin éshté hapur llogari bankare pér té kérkuar mbéshtetje nga qytetarét e
Kosovés. Ményra e pérdorimit té mjeteve té alokuara dhe atyre t€ mbledhura né fond, mbetet té
vlerésohet né té ardhmen.

Duke pasur parasysh réndésiné e mérgatés né mbarévajtjen ekonomike té vendit, nénmasa e
cila mbéshteté mérgatén duke u lehtésuar barrén financiare té policés kufitare éshté konsideruar
e miréseardhur dhe éshté vazhduar pér zbatim edhe né vitin 2022. Né 2022, mérgata mund té
aplikojé pér kété shérbim me ané té€ platformés online.” Sidoqofté, pérmirésimi i kushteve té
udhétimit, e posagérisht pritjet e gjata né kufi jané brenga madhore té diasporés, té cilét i konsid-
erojné ato si barriera né vizitat e tyre. Reduktimi 1 barrés financiare pa reduktuar barrén e pritjes,
shihet si politiké e mangét.

Mjetet pér zbatimin e nénmasés pér mbéshtetjen e ndérmarrjeve publike jané ndaré nga Qeve-
ria e Kosovés* mirépo zbatimi i tyre nuk éshté realizuar né plotni. Eshté tejet e réndésishme
mbéshtetja e ndérmarrjeve né sektorin e energjisé si rezultat i problemeve globale me energjiné
si rezultat 1 luftés né Ukrainé. Qeveria e Kosovés tashmé ka kthyer €20 t€ arkétuara si dividenté
nga KOSTT, tek kjo kompani, duke qené q¢ KOSTT ka shfaqur probleme likuiditeti. Né anén
tjetér edhe Trepca Sh.A. dhe Telekomi Sh.A. kané pérfituar nga kjo masé. Duke gené qé kéto
ndérmarrje jané ende operacionale, nénmasa pér mbéshetje t€ tyre ka realizuar ndikimin mini-
mal.

g ogg‘

2 https://www.mkrs-ks.or

» https://masa4-5.rks-gov.net
* Vendim nr. 01/53 1 Qeverisé s¢ Kosovés, Gazeta Zyrtare, 31.12.2021, qasur né: https:
=3&InstID=3&CatID=30




Masa 5 - Investimi né infrastrukturé dhe ambient

Kjo masé parasheh qé rreth 100 milioné euro t'i dedikohen investimeve né projekte strategjike
q€ kané té béjné kryesisht me infrastrukturén rrugore dhe hekurudhore, si dhe investime né
mbrojtjen e mjedisit. Si sektoré me réndési jetike pér Kosovén, investimi dhe realizimi i késaj
mase éshté i domosdoshém.

Investimet né pérmirésimin e infrastrukturés hekurudhore jané té€ domosdoshme pér té mbéshte-
tur zhvillimin e industrisé dhe mbi té gjitha té prodhimit dhe eksportit.

Né aspektin mjedisor, Kosova ka nevojé urgjente pér investime né mbrojtje t€ ambientit dhe
pérmirésimin e industrisé pér t€ mos démtuar ambientin dhe pér té evituar probleme mjedisore
né té ardhmen.

Pérfundime >

Pakot dhe masat e implementuara té ringjalljes nuk kishin ndérmarré né konsultim té gjeré pub-
lik dhe ishin kryesisht té fokusuara né pagesa direkte pér qytetarét. Masat e propozuara nuk ishin
konsultuar me qytetarét dhe kishte njé listé té€ qarté té pritjeve pér secilén masé. Kjo véshtirésoi
procesin e monitorimit té€ masave sepse nuk kishte piké referente pér té ndeshur progresin me
rezultatet e mbérritura.

Qeveria nuk kishte qasje t€ hapur ndaj shogérisé civile dhe akteréve té tjeré shoqéror. Né njérén
ané, trupa politike e Qeverisé publikonte infografika dhe té dhéna sa i takon ekzekutimit té ma-
save, e né anén tjetér nuk pranonin takime me shoqériné civile dhe marrja e informatave ishte
tejet e véshtire.

Nuk kishte njé planifikim té miréfillt t¢ masave dhe nuk pati njé set té kritereve ekonomike,
mjedisore dhe sociale para dizajnimit té pakove. Pakoja e ringjalljes nuk pati kritere ekonomike,
mjedisore dhe sociale.

Implementimi i njé pjese t€ konsiderueshme té masave ishte i mangét apo 1 pjesshém. Masa 5 e
ringjalljes nuk u zbatua fare dhe njé pjesé e masave u zbatuan pjesérisht. Ato qé u zbatuan, nuk
pati njé vlerésim apo evaluim té impaktit té tyre né ekonomi, mjedis dhe né mbrojtjen sociale.
Pakoja e rimékémbjes nuk pati efekt né rimékémbjen e ekonomisé dhe nuk preku shkaget krye-
sore té krizés. Pakoja nuk pati efekt transformues té ekonomisé dhe as t€ stilit té jetés né ményré
efekti té ishte afatgjaté.



Rekomandime >

Pér té vlerésuar dhe monitoruar ndikimin e Pakos sé Ringjalljes Ekonomike, duhet té mblidhen
dhe té publikohen té dhéna né kohé té duhur. Qeveria e Kosovés, népérmes Agjencisé sé Statis-
tikave té Kosovés duhet té sigurohet qé té dhénat jané té besueshme dhe té publikuara né kohé.
Gjithépérfshirja mbetet ende problem né Kosové. Edhe pse PRE ka paraparé disa masa qé
pérmirésojné gjithépérfshirjen, pabarazité e niveleve t€ ndryshme mbesin té dukshme dhe duhet
té€ adresohen me ané té politikave afatgjate.

Pér té mundésuar vlerésimin e ndikimit t€ masés 1, duhet té publikohen té dhénat e tregut té
punés, si dhe té realizohen studime gjurmuese pér pérfituesit nga skemat e zhvillimit té shkath-
tésive dhe rritjes sé punésimt.

Pérfituesit nga masa 2 duhet té monitorohen dhe té sigurohet qé zbatimi i késaj mase t€ jeté né
linjé me parashikimet e ndikimit té pérmirésimit ekonomik té sektorit privat. Fokus i vecanté
duhet t'i kushtohet zbatimit té mbéshtetjes sé eksportit, duke u siguruar qé Kosova té mbajé
momentumin e krijuar né rritjen e vlerés sé eksporteve.

Mbéshtetja pér arsimin dhe punésimin duhet té realizohet edhe me ané té politikave afatgjate pér
zvogélimin e hendekut té€ shkathtésive dhe t’i adresojé brengat e mungesés sé fuqisé punétore.
Masa 3, né nénmasat g€ jané ende né realizim duhet té sigurohet qé té jeté gjithépérfshirése dhe
t€ zvogélojé pabarazité. Masat e shéndruara né politika afatgjate duhet té sigurohen qé adresojné
pabarazité e nuk i thellojné ato.

Investimet né infrastrukturé dhe ambient duhet t€ jené té€ synuara drejt njé ekonomie té gjelbér
qé nuk e démton mjedisin dhe siguron integrimin e Kosovés né zingjirét global té vlerés e in-
trastrukturés. Duke gqené né kohé té duhur pér té intervenuar, duhet té sigurohet qé investimet
t€ jené né linjé me praktikat mé té mira té€ njé ekonomie té gjelbér dhe miqgésore ndaj mjedisit.

